
Үндэслэл: Монгол улсын хүн амын нас баралтын 
шалтгааны хоёрдугаарт хорт хавдар орж байгаа 
бөгөөд элэгний хавдар тэргүүлэх байранд байна. Жил 
ирэх тутам нас баралтын тоо нэмэгдэж байгааг 2020 
оны тохиодлыг тоог 2009 оныхтой харьцуулахад 
143 тохиолдлоор нэмэгдсэн байгаа нь харагдаж 
байна.1 ЭЭӨ элэгний нийт хорт хавдрын 90%-ийг 
эзэлж байна. Элэгний эст өмөнгийн 85% нь элэгний 
хатуурлын суурин дээр үүсдэг.2,3 Г.Үнэнбат, Xiaohua 
Chen (2019) зэрэг судлаач нарын үр дүнгээс харахад 
манай улсад элэгний анхдагч хорт хавдар үүсэх гол 
шалтгаан нь HBV, HCV түүнчлэн согтууруулах ундаа 
хэтрүүлэн хэрэглэхээс үүдэлтэй гэдэг нь судалгаагаар 
тогтоогдсон.4,5,6 Вирусийн шалтгаант хепатитын үед 
ихэвчлэн MAPK, p53, Wnt/β-catenin, TGFβ болон Jak-
STAT замууд, хавдар дарангуйлагч генийн идэвхжил 
нэмэгддэг гэж үздэг.7 Элэгний эст өмөнгийн 8-34% 

нь β-catenin-ны мутациудаар үүссэн байх ба эдгээр 
нь WNT\FZD-ийн дохио дамжилтын эмгэгээр үүсэх 
хамгийн түгээмэл генетикийн өөрчлөлт юм.8-11 ЭЭӨ 
батлагдсан тохиолдлуудын 15-30% нь согтууруулах 
ундааны хэт их хэрэглээтэй гэсэн асуумжтай байдаг.12-14 

	 Согтууруулах ундааны хэрэглээ ихтэй 
хүмүүст элэгний өөрийн хепатоцит эс болон 
фибробласт эсүүдэд апоптоз явагдаж эхэлснээр 
хавдар дарангуйлагч р53 идэвхжиж ЭЭӨ үүсэх нөхцөл 
бүрддэг болохыг судлаачид тэмдэглэсэн байдаг.15,16 
Элэгний В, С вирусийн халдвар, архины хэрэглээ нь 
элэгний эст өмөн (ЭЭӨ) үүсэхэд нөлөөлж буй хүчин 
зүйл болж байгаа ч эдэд илэрч буй p53, β-catenin-ний 
илрэлээр эмгэг жамын механизмыг тайлбарласан 
судалгаа өнөө хүртэл хийгдээгүй байгаа нь бидний 
судалгааны үндэслэл болсон.

Элэгний эст өмөнгийн эдэд р53, β-catenin-ны 
илэрлийг хавдрын зарим эрсдэлт хүчин зүйлстэй 

харьцуулсан судалгаа 
О.Сарандэлгэр1.2, Э.Баярмаа1, Д.Эрдэнэцогт1.3

1АШУҮИС, Био-АС, Эмгэг судлал Шүүх эмнэлгийн тэнхим 
2Эмгэг судлалын үндэсний тө, 

3Японы Эрүүл мэнд Нийгмийн хамгаалалтын Олон улсын их сургууль, Эмгэг судлалын тэнхим 
Цахим шуудан: Sarandelger0109@gmail.com, Утас: 99009253

Товч утга:
Үндэслэл: 2021 оны байдлаар Монгол улсын хүн амын нас баралтын 
шалтгааны хоёрдугаарт хорт хавдар орж байгаа бөгөөд элэгний хавдар 
тэргүүлэх байранд байна. Манай улсын эмгэг судлалын практикт 
дарханхистохимийн оношилгоо нэвтрээд багагүй хугацаа өнгөрч байгаа 
хэдий ч элэгний эст өмөн (ЭЭӨ)-ийн үед илрэх зарим эмгэг уургуудыг 
(P53, β-catenin) ЭЭӨ-ийн шалтгаан хүчин зүйлтэй холбон тайлбарласан 
судалгаа одоогоор хараахан хийгдээгүй байна. Зорилго: Элэгний эст 
өмөнгийн үед элгэнд илрэх Wnt/β-catenin, p53-ийн идэвхжилийг зарим 
нийтлэг эрсдэлт хүчин зүйлстэй холбон судлах. Арга, аргачлал: 
Судалгааг 2018-2020 онуудад ХСҮТ-ийн мэс заслын тасагт “Элэгний 
эст өмөн”-ийн улмаас тайрагдсан элэгний эдийн (n=90) лааны тосон 
цутгамаг ашиглан хийж гүйцэтгэв. Үр дүн: ЭЭӨ–ийн эдэд илрэх 
β-catenin-эмгэг уургийн эерэг будалтын эрчим нь вирусийн хүчин 
зүйлийн нөлөөлөлтэй ЭЭӨ-ийн үед согтууруулах ундааны хэрэглээний 
хамааралт бүлэгтэй харьцуулахад статистик ач холбогдол бүхий өндөр 
үзүүлэлттэй байв (Р<0.001). Харин согтууруулах ундааны хэрэглээний 
хамааралт бүлэгт Р53-эмгэг уургийн эерэг будалтын эрчим нь вирусийн 
хүчин зүйлийн нөлөөлөлтэй ЭЭӨ-ийн бүлэгтэй харьцуулахад мөн 
статистик ач холбогдол бүхий өндөр (Р<0.001) үзүүлэлттэй байгааг 
тогтоолоо. Дүгнэлт: Элэгний вирусийн (HBV, HCV) хүчин зүйлийн 
нөлөөллөөр ЭЭӨ-үүсэхэд Wnt/β-catenin, харин согтууруулах ундааны 
хэрэглээний хамааралт үед Р53-эмгэг уургийн нөлөөлөл өндөр байна. 

Зорилго: Элэгний эст өмөнгийн үед элгэнд илрэх Wnt/
β-catenin, p53-ийн идэвхжилийг зарим нийтлэг эрсдэлт 
хүчин зүйлстэй холбон судлах.

Арга, аргачлал: 2018-2020 онд ХСҮТ-д элэгний 
хавдрын улмаас мэс засал хийлгэж эмгэг судлалын 
шинжилгээгээр элэгний эст өмөн оношлогдсон 
(n=90) тохиолдлын архивд хадгалагдсан эдийн лааны 
тосон цутгамаг, хөтлөх бүртгэлийн мэдээлэл зэргийг 
ретроспектив судалгааны загвараар хийж гүйцэтгэв. 
ЭЭӨ оношлогдсон тохиолдлуудад дарханхистохимийн 
аргаар β-catenin, Р53 идэвхжилийг тодорхойлж, QuPath 
qantitative Image Analysis программаар үнэлэн үр дүнг 
тооцоолов. Уг судалгааг явуулах ёс зүйн зөвшөөрлийг 
судалгааны ёс зүйн хяналтын хорооноос авсан болно. 
(протокол №2022/Д-04) 

Үр дүн: 
Элэгний эст өмөнгийн үед элгэн дэх β-catenin–ийн 
идэвхжилийг тодорхойлсон үр дүн: ЭЭӨ–ийн эдэд 
илрэх β-catenin-эмгэг уургийн эерэг будалтын эрчим 
нь вирусийн хүчин зүйлийн нөлөөлөлтэй ЭЭӨ-ийн 
үед согтууруулах ундааны хэрэглээний хамааралт 
бүлэгтэй харьцуулахад статистик ач холбогдол бүхий 
өндөр үзүүлэлттэй байв. (Зураг 1)

Зураг 2. β-catenin-ны эерэг будалтын эрчмийг 
судалгааны бүлгүүдтэй харьцуулсан байдал

Зураг 1. HBV болон согтууруулах ундааны 
хэрэглээтэй бүлгийн β-catenin-ны идэвхжил 

үнэлсэн байдал 
А. β-catenin-ны идэвхжил гэрлийн микроскопт харагдах байдал В. 
Qu-Path зургийн тоон анализ хийх программаар үнэлсэн байдал С. 

β-catenin-ны идэвхжил гэрлийн микроскопт харагдах байдал D. Qu-
Path зургийн тоон анализ хийх программаар үнэлсэн байдал 

Зураг 3. HBV болон согтууруулах ундааны 
хэрэглээтэй бүлгүүдийн β-catenin-ны идэвхжилийг 

харьцуулсан байдал (Р<0.001)

	 Харин бидний судалгаанд HBV болон 
согтууруулах ундааны хэрэглээтэй бүлэг хооронд 
95%-ийн интервалтай статистик ач холбогдол бүхий 
зөрүү тод ажиглагдсан.

Элэгний эст өмөнгийн үед элгэн дэх р53–ийн 
идэвхжилийг тодорхойлсон үр дүн: Согтууруулах 
ундааны хэрэглээний хамааралт бүлэгт Р53-эмгэг 
уургийн эерэг будалтын эрчим нь вирусийн хүчин 
зүйлийн нөлөөлөлтэй ЭЭӨ-ийн бүлэгтэй харьцуулахад 
мөн статистик ач холбогдол бүхий өндөр (Р<0.001) 
үзүүлэлттэй байв. (Зураг 4)

	 Бүлэг хоорондын хамаарлыг тоон анализын 
аргыг ашиглаж β-catenin-ны эерэг будалтын эрчмийг 
судалгааны бүлгүүдтэй харьцуулахад HBV-8.42, 
HCV-7.27, согтууруулах ундааны бүлэг-3.07 дундаж 
утгуудтай тэнцүү байв. Вирусийн шалтгаант ЭЭӨ-ийн 
β-catenin эрчим согтууруулах ундааны хэрэглээтэй 
бүлэгтэй харьцуулахад өндөр байгаа нь тус тус 
тодорхойлогдлоо. (Зураг 2, 3)

Дүгнэлт: Элэгний вирусийн (HBV, HCV) хүчин 
зүйлийн нөлөөллөөр ЭЭӨ-үүсэхэд Wnt/β-catenin, 
харин согтууруулах ундааны хэрэглээний хамааралт 
үед Р53-эмгэг уургийн нөлөөлөл өндөр байна.

Зураг 4. HBV болон согтууруулах ундааны 
хэрэглээтэй бүлгийн Р53-ын идэвхжил үнэлсэн 

байдал 
А. Р53-ын идэвхжил гэрлийн микроскопт харагдах байдал B. 

Qu-Path зургийн тоон анализ хийх программаар үнэлсэн байдал C. 
Р53-ын идэвхжил гэрлийн микроскопт харагдах байдал D. Qu-Path 

зургийн тоон анализ хийх программаар үнэлсэн байдал

Зураг 5. P53-ын эерэг будалтын эрчмийг 
судалгааны бүлгүүдтэй харьцуулсан байдал

Хэлцэмж: Японы судлаач Yoshihiro Edamoto, Akira 
Hara (2003) нарын судалгаанд элэгний эст өмөнтэй 
тохиолдлуудын 13-15%-д р53 генийн мутаци 
илэрснийг дурьдсан байна.17 Харин бидний судалгаанд 
согтууруулах ундааны бүлэгт р53 гений илүү өндөр 
идэвхжилтэй байсан нь дээрх судлаачдын үр дүнгээс 
бага зэрэг зөрүүтэй байна. Чиу-гын болон нарын 
судалгаанд бүх элэгний эст өмөнтэй нийт 34 тохиолдлын 
21 буюу 61.8%-д нь β-catenin уураг нь цитоплазм 
болон бөөмд илэрсэн байна. Харин бидний судалгаанд 
вирусийн шалтгаант элэгний эст өмөнд β-catenin эерэг 
будалтын эрчим нь зонхилон тохиолдож байгаа нь Yo-
suke Hirotsu нарын судлаачдын судалгааны үр дүнтэй 
дүйж байна.18 Харин Япон улсад хийсэн судалгаанд 
элэгний эст өмөнтэй тохиолдлуудын ихэнх нь aflatoxin 
B1-н шалтгаант байсан бөгөөд P53 идэвхжил дийлэнх 
(50%-аас дээш) тохиолдолд тодорхойлогдсон.18 Харин 
бидний судалгаанд согтууруулах ундааны бүлэгт р53 
өндөр идэвхжилтэй байсан нь дээрх судлаачдын үр 
дүнтэй дүйж байна.

Background: Cancer is the second leading cause of death in Mongolia, and liver cancer is the leading cause of death. 
The immunohistochemical diagnosis has been introduced in Mongolian pathology for enough time but no studies have 
been performed to explain some of the pathogens (P53, β-catenin) found in hepatocellular carcinoma in connection with 
hepatocellular carcinoma. 
Aim: Explain the activity of Wnt/β-catenin and p53 in the liver in hepatocellular carcinoma in connection with some 
common risk factors. 
Materials and Methods: The study was conducted in 2018-2020 in the surgery department of the National Center for 
Cancer using a retrospective study of liver tissue (n=90) incisions made due to “HCC”, as well as patient history and 
archival materials. 
Results: The positive staining intensity of β-catenin-pathogenic protein in hepatocellular carcinoma was statistically 
higher than that of the alcohol-dependent group in hepatocellular carcinoma influenced by viral factors (P<0.001). How-
ever, the positive staining intensity of P53-pathogenic protein in the alcohol-dependent group was also found to be statis-
tically higher (P<0.001) than in the hepatocellular carcinoma group affected by viral factors. 
Conclusion: Wnt/β-catenin is relatively high in hepatocellular carcinoma due to hepatic virus (HBV, HCV) factors, while 
the effect of P53-pathogenic protein is high in alcohol dependence.

Keywords: virus hepatitis, tumor suppressor gene, alcoholic HCC, signaling pathway


